
 
R  E  P  U  B  L  I  K  A   E   S  H  Q  I  P  Ë  R  I  S  Ë  

AUTORITETI I KONKURRENCËS 

KOMISIONI I KONKURRENCËS  

 

 

VENDIM 

Nr. 625, Datë 31.05.2019 

“Mbi  autorizimin e përqendrimit të realizuar nëpërmjet blerjes 100% të aksioneve të 

shoqërive Aurora Kunststoffe GmbH, Aurora Kunststoffe Walldürn GmbH dhe Aurora 

Kunststoffe VS GmbH nga shoqëria Mol Germany GmbH”. 

 

 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 31.05.2019, shqyrtoi çështjen me: 

Objekti: Autorizimi i përqendrimit të realizuar nëpërmjet blerjes së 100% të 

aksioneve të shoqërive Aurora Kunststoffe GmbH, Aurora 

Kunststoffe Walldürn GmbH dhe Aurora Kunststoffe VS GmbH 

nga shoqëria Mol Germany GmbH. 

 

Baza Ligjore: Ligji Nr. 9121, datë 28.07.2003 “Për Mbrojtjen e Konkurrencës”, i 

ndryshuar, nenet 2; 10; 12, neni 24, germa d; dhe nenet 53-64. 

Rregullorja “Për zbatimin e procedurave të përqendrimit të 

ndërmarrjeve”, Udhëzimi “Për formën e njoftimit të përqendrimit” 

dhe formulari i njoftimit të përqendrimit. 

 

Komisioni i Konkurrencës, pas shqyrtimit të relacionit të Sekretarit të Përgjithshëm 

si dhe raportit të Drejtorisë së Analizës dhe Metodologjisë së Tregjeve, mbi njoftimin 

e përqendrimit në lidhje me blerjen e 100% të aksioneve të shoqërive Aurora 

Kunststoffe GmbH, Aurora Kunststoffe Walldürn GmbH dhe Aurora Kunststoffe VS 

GmbH nga shoqëria Mol Germany GmbH.   

 

VËREN SE : 

Procedura dhe transaksioni 

Pranë Autoritetit të Konkurrencës është depozituar dokumentacioni përkatës në lidhje me 

blerjen e 100% të aksioneve të shoqërive Aurora Kunststoffe GmbH, Aurora Kunststoffe 

Walldürn GmbH dhe Aurora Kunststoffe VS GmbH nga shoqëria Mol Germany GmbH. 

Znj. Juliana LATIFI Kryetar 

Z. Eduard YPI Zv/Kryetar 

Znj. Leida MATJA Anëtar 

Znj. Adriana BERBERI Anëtar 

Z. Helidon BUSHATI Anëtar 

Blerësi: Mol Germany GmbH, është një shoqëri me përgjegjësi të kufizuar e themeluar 

më datë 10.09.1981 sipas legjislacionit të Gjermanisë, me objekt aktiviteti: tregtinë e 

mallrave të të gjitha llojeve, në veçanti shpërndarja dhe tregtia e produkteve të naftës dhe 

produkteve petrokimike.1 

Shitësi 1: A+P Vermögensverwaltungs GmbH, është një shoqëri me përgjegjësi të 

kufizuar e themeluar më datë 02.08.2000 sipas legjislacionit të Gjermanisë, me objekt 

aktiviteti: blerja, mbajtja dhe menaxhimi i investimeve në shoqëri të tjera, si dhe 

menaxhimi i pasurive të veta. 

Shitës 2: Z.Gerhard Schweinle është aksionar i vetëm i shoqërisë Aurora Kunststoffe 

Walldürn GmbH dhe shoqërisë Aurora Kunststoffe VS GmbH. 

Target 1: Aurora Kunststoffe GmbH është një shoqëri me përgjegjësi të kufizuar e 

themeluar më datë 20.07.2009 sipas legjislacionit të Gjermanisë, me objekt aktiviteti: 

riciklimin dhe tregtimin e plastikës, përpunimi i të gjitha termoplastikave, prodhimi i 

cilësisë së lartë të materialeve të rënda, regranulave dhe të lëndës së parë, tregtia e 

mallraveindustriale përveç mallrave që i nënshtrohen autorizimit. 

Target 2: Aurora Kunststoffe Walldürn GmbH, është një shoqëri me përgjegjësi të 

kufizuar e themeluar më datë 19.03.2014, sipas legjislacionit të Gjermanisë, me objekt: 

tregtine e mallrave të të gjitha llojeve përveç mallrave që i nënshtrohen licensës;qiraja e 

automjeteve dhe pajisjeve dhe ofrimi i shërbimeve në fushën e bluarjes dhe klasifikimit 

të plastikës. 

 Target 3: Aurora Kunststoffe VS GmbH, është një shoqëri me përgjegjësi të kufizuar e 

themeluar më datë 25.04.2014, sipas legjislacionit të Gjermanisë, me objekt: tregtinë e 

mallrave të të gjitha llojeve përveç mallrave që i nënshtrohen licensës; qiraja e 

automjeteve dhe pajisjeve dhe ofrimi i shërbimeve në fushën e bluarjes dhe  klasifikimit 

të  plastikës. 

Më datë 03 prill 2019, palët pjesëmarrëse në transaksion  kanë lidhur marrëveshje 

“Marrëveshje për shitjen dhe blerjen e  e të gjitha aksioneve të Aurora Kunststoffe GmbH, 

Aurora Kunststoffe Walldürn GmbH dhe Aurora Kunststoffe VS GmbH”, ku shitësit kanë 

rënë dakort t’ia shesin dhe transferojnë të gjitha aksionet e emetuara shoqërive Aurora 

Kunststoffe GmbH, Aurora Kunststoffe Walldürn GmbH dhe Aurora Kunststoffe VS 

GmbH blerësit dhe blerësi ka rënë dakort të blejë dhë të pranojë transferimin e këtyre 

aksioneve në dhe sipas kushteve të kësaj marrëveshje. 

Palët në transaksion plotësojnë kriteret e  përcaktuar në nenin  10, pika b) dhe nenin 12, 

pika 1 të Ligjit Nr. 9121, datë 28.07.2003 “Për Mbrojtjen e Konkurrencës”, i ndryshuar 

dhe si rrjedhojë ky transaksion është objekt autorizimi nga Komisioni i Konkurrencës. 

Vlerësimi i përqendrimit  

Referuar nenit 3, pika 7, të Ligjit Nr. 9121, datë 28.07.2003 “Për Mbrojtjen e 

Konkurrencës”, i ndryshuar, si edhe Udhëzimit Nr.76, datë 07.04.2008 “Për përcaktimin 

e tregut përkatës”,  përcaktimi “treg përkatës” përfshin dy komponentë:   

I. tregu përkatës i produktit, dhe  

II. tregu përkatës gjeografik.  

                                                           
1 Ekstrakti i regjistrimit të shoqërisë Mol Germany GmbH 

Tregu përkatës i produktit: Sa më sipër duke qenë se transaksioni nuk do të ketë asnjë 

ndikim në tregun shqiptar si edhe duke iu referuar praktikave të Komisionit Evropian në 

çështje të ngjashme, tregu përkatës i produktit do të lihet i hapur. 

Tregu përkatës gjeografik: Për analizimin e këtij rasti treg përkatës gjeografik do të 

konsiderohet territori i Republikës së Shqipërisë. 

Transaksioni i propozuar është përftimi i kontrollit të Aurora Kunststoffe GmbH, Aurora 

Kunststoffe Walldurn GmbH  dhe Aurora Kunststoffe VS GmbH nga MOL Germany 

GmbH. 

Shoqëritë Target Aurora Kunststoffe GmbH, Aurora Kunststoffe Walldurn GmbH  dhe 

Aurora Kunststoffe VS GmbH nuk operojnë  në Shqipëri. 

MOL Germany GmbH, pjesë e Grupit MOL nuk ka prezencë fizike apo shoqëri të 

regjistruar në Shqipëri por ajo realizon të ardhura në Shqipëri. 

Përqendrimi nuk do të krijojë mbivendosje ose marrëdhënie të rrjedhës së sipërme apo të 

poshtme midis aktiviteteve  të palëve në nivel kombëtar. 

Transaksioni i synuar nuk do të sjellë asnjë ndryshim në tregun shqiptar. 

PËR KËTO ARSYE: 

Komisioni i Konkurrencës, në bazë të nenit 24, shkronja d dhe nenit 56 pika 1 të Ligjit 

Nr. 9121, datë 28.07.2003 “Për Mbrojtjen e Konkurrencës”,  i ndryshuar,  

VENDOSI: 

1. Të autorizojë përqendrimin e realizuar nëpërmjet blerjes së së 100% të aksioneve të 

shoqërive  Aurora Kunststoffe GmbH, Aurora Kunststoffe Walldürn GmbH dhe 

Aurora Kunststoffe VS GmbH nga shoqëria Mol Germany GmbH.   

2. Ngarkohet Sekretari i Përgjithshëm për njoftimin e palëve dhe dërgimin e 

vendimit pasi të bëhen pagesat që parashikon rregullorja “Për caktimin e 

shpenzimeve për ndjekjen e procedurave pranë Autoritetit të Konkurrencës”. 

Ky vendim hyn në fuqi menjëherë. 

 

KOMISIONI I KONKURRENCËS 

 


